
Annotatsiya 
Mazkur maqolada mintaqa to‘qimachilik mahsulotlarining global bozorda 

raqobatbardoshligini oshirish yo‘llari tahlil qilinadi. Tadqiqotda to‘qimachilik sanoatining 
iqtisodiyotdagi o‘rni, eksport salohiyati hamda mavjud muammolar o‘rganilgan. Tadqiqot natijalari 
mintaqa to‘qimachilik sanoatini rivojlantirish va global bozorda barqaror o‘rin egallash uchun 
amaliy xulosa va takliflar ishlab chiqilgan. 

Kalit so‘zlar: to‘qimachilik sanoati, raqobatbardoshlik, eksport, global bozor, brending, 
logistika, innovatsiya, texnologik modernizatsiya. 

 
WAYS TO IMPROVE THE COMPETITIVENESS OF REGIONAL TEXTILE PRODUCTS 

IN THE GLOBAL MARKET 
Annotation 
This article analyzes ways to enhance the competitiveness of regional textile products in the 

global market. The study examines the role of the textile industry in the economy, its export 
potential, and existing challenges. Based on the research findings, practical conclusions and 
recommendations have been developed to promote the growth of the regional textile industry and to 
secure a stable position in the global market. 

Key words: textile industry, competitiveness, export, global market, branding, logistics, 
innovation, technological modernization. 

 
ПУТИ ПОВЫШЕНИЯ КОНКУРЕНТОСПОСОБНОСТИ ТЕКСТИЛЬНОЙ 

ПРОДУКЦИИ РЕГИОНА НА МИРОВОМ РЫНКЕ 
Аннотация 
В данной статье анализируются пути повышения конкурентоспособности текстильной 

продукции региона на мировом рынке. В исследовании рассматриваются роль текстильной 
промышленности в экономике, её экспортный потенциал и существующие проблемы. По 
результатам исследования разработаны практические выводы и рекомендации, 
направленные на развитие текстильной отрасли региона и укрепление её позиций на 
мировом рынке.  

Ключевые слова: текстильная промышленность, конкурентоспособность, экспорт, 
мировой рынок, добавленная стоимость, брендинг, логистика, инновации, технологическая 
модернизация 

Kirish va dolzarbligi 
Bugungi kunda jahon iqtisodiyoti globallashuv jarayonlarining jadallashuvi, xalqaro savdo 

aloqalarining kengayishi hamda raqobat muhitining keskin kuchayishi bilan tavsiflanadi. Ushbu 
sharoitda har bir mamlakat va mintaqa o‘zining iqtisodiy salohiyatini oshirish, eksport hajmini 
kengaytirish va xalqaro bozorlarda barqaror o‘rin egallashga intilmoqda. Shu nuqtai nazardan, 
sanoat tarmoqlari ichida yuqori mehnat sig‘imi, keng bandlik imkoniyatlari va tezkor qayta ishlash 
xususiyati bilan ajralib turadigan to‘qimachilik sanoati alohida strategik ahamiyat kasb etadi. 

To‘qimachilik sanoati nafaqat ishlab chiqarish tarmog‘i sifatida, balki iqtisodiy o‘sish, 
hududiy rivojlanish, aholi bandligini ta’minlash hamda eksport salohiyatini oshirishning muhim 
omili sifatida qaraladi. Ayniqsa, rivojlanayotgan mamlakatlarda ushbu tarmoq qisqa muddatda 
yuqori iqtisodiy natijalarga erishish imkonini beruvchi ustuvor yo‘nalishlardan biri hisoblanadi. 
Jahon tajribasi shuni ko‘rsatadiki, Xitoy, Turkiya, Bangladesh, Hindiston kabi davlatlar aynan 
to‘qimachilik sanoatini rivojlantirish orqali global bozorlarda o‘z o‘rnini mustahkamlab, iqtisodiy 
o‘sishni ta’minlagan. 

Hozirgi davrda global to‘qimachilik bozori tobora murakkablashib borayotgan bo‘lib, unda 
raqobat faqat arzon ishchi kuchi yoki xomashyo ustunligi bilan emas, balki innovatsion 
texnologiyalar, mahsulot sifati, dizayn, logistika samaradorligi hamda brend qiymati orqali 
belgilanmoqda. Natijada, an’anaviy ishlab chiqarish modellari o‘z ahamiyatini qisman yo‘qotib, 
yuqori qo‘shilgan qiymatli mahsulotlar ishlab chiqarishga asoslangan yangi yondashuvlar 
ustuvorlik kasb etmoqda. 
 Mamlakatimizda ham to‘qimachilik sanoatini rivojlantirishga alohida e’tibor va 
imkoniyatlar yaratilmoqda. Jumladan, mamlakatimiz prezidentining PF-71-sonli “To‘qimachilik va 
tikuv-trikotaj sanoatini rivojlantirishni yangi bosqichga olib chiqish chora-tadbirlari” to‘g‘risidagi 
farmonida xomashyoni to‘liq qayta ishlash orqali tayyor mahsulot ishlab chiqarishni hajmini 
oshirish, sanoat zonalarini tashkil etish hamda milliy brendlarni rivojlantirish ko‘zda tutilgan[1]. 
Bundan tashqari “To‘qimachilik va tikuv-trikotaj sanoatida qayta ishlash zanjirini rivojlantirish 
hamda eksport salohiyatini oshirish chora-tadbirlari to‘g‘risida” Prezident qarorida  eksport hajmini 
2025-yilda 4 mlrd, 2026-yilda 5 mlrd va 2027-yilda 7 mlrd dollarga yetkazish hamda tayyor 
mahsulot ulushini 70 foizgacha oshirish belgilangan. Shuningdek, AQSh va Yevropa bozorlariga 
chiqish, mahsulot sifatini xalqaro standartlarga moslashtirish ustuvor yo‘nalish sifatida 
ko‘rsatilgan[2]. Umuman olganda, farmon tarmoqni yuqori qo‘shilgan qiymatli va eksportga 
yo‘naltirilgan sohaga aylantirishga xizmat qiladi. 

Shu sababli, mintaqa to‘qimachilik mahsulotlarining global bozordagi raqobatbardoshligini 
oshirish masalasi bugungi kunda dolzarb ilmiy-amaliy muammo sifatida namoyon bo‘lmoqda. 
Chunki xalqaro bozorlarda raqobatning kuchayib borishi, sifat va standartlarga qo‘yilayotgan 
talablarning ortishi hamda yuqori qo‘shilgan qiymatli mahsulotlarga ehtiyojning oshishi mintaqaviy 
ishlab chiqaruvchilardan yanada samarali va zamonaviy yondashuvlarni talab etadi. Shu nuqtai 
nazardan, mavjud imkoniyatlardan to‘liq foydalanish, ishlab chiqarish zanjirini chuqurlashtirish, 
innovatsiyalarni joriy etish va eksportni diversifikatsiya qilish muhim ahamiyat kasb etadi. 

Metodlar va o‘rganilganlik darajasi 
Mintaqa to‘qimachilik mahsulotlarining global bozordagi raqobatbardoshligini oshirish 

masalasi iqtisodiyot fanida keng o‘rganilgan yo‘nalishlardan biri hisoblanadi. Ushbu mavzu 
bo‘yicha ilmiy adabiyotlarni tahlil qilish shuni ko‘rsatadiki, tadqiqotlar asosan raqobat ustunligi, 
eksport samaradorligi, qiymat zanjiri va sanoatni modernizatsiya qilish masalalariga qaratilgan. 

Raqobatbardoshlik nazariyasining metodologik asoslari Michael Porter tomonidan ishlab 
chiqilgan bo‘lib, u mamlakat va tarmoqlarning global bozordagi ustunligi omillarini “raqobat 
ustunligi” modeli orqali izohlaydi. Porterga ko‘ra, sanoatning muvaffaqiyati ishlab chiqarish 
omillari, talab sharoiti, qo‘llab-quvvatlovchi tarmoqlar va firma strategiyasining uyg‘unligiga 
bog‘liq. Ushbu yondashuv to‘qimachilik sanoatida ham keng qo‘llanilib, tarmoqning 
raqobatbardoshligini kompleks baholash imkonini beradi[3]. 

Eksport raqobatbardoshligini baholash masalalari Béla Balassa tomonidan taklif etilgan 
nisbiy ustunlik (RCA) indeksi orqali o‘rganilgan. Mazkur yondashuv mamlakatning muayyan 

mahsulot bo‘yicha xalqaro savdoda qanchalik ustun ekanligini aniqlashda muhim vosita 
hisoblanadi. Keyingi tadqiqotlarda ushbu model to‘qimachilik sanoatiga tatbiq etilib, eksport 
tarkibini diversifikatsiya qilish zarurligi asoslab berilgan[4]. 

So‘nggi yillardagi ilmiy ishlarda to‘qimachilik sanoatining rivojlanishida global qiymat 
zanjirlari muhim o‘rin tutishi ta’kidlanmoqda. Jumladan, World Bank va UNIDO tadqiqotlarida 
xomashyo eksportidan tayyor mahsulot ishlab chiqarishga o‘tish raqobatbardoshlikni oshirishning 
asosiy sharti sifatida ko‘rsatilgan. Ushbu yondashuvga ko‘ra, yuqori qo‘shilgan qiymat yaratish 
orqali mamlakatlar global bozorda barqaror o‘rin egallashi mumkin[5]. 

Natijalar va muhokama 
Mintaqa to‘qimachilik sanoatining global bozordagi raqobatbardoshligini oshirish ko‘p 

omilli va kompleks jarayon bo‘lib, u ishlab chiqarishdan tortib marketing va logistika tizimigacha 
bo‘lgan barcha bosqichlarni qamrab oladi. Zamonaviy sharoitda raqobat ustunligi faqat arzon 
xomashyo yoki ishchi kuchi bilan emas, balki yuqori qo‘shilgan qiymat, innovatsiyalar va samarali 
boshqaruv orqali ta’minlanadi (1-jadval). 

 
 

1-jadval 
To‘qimachilik sanoatini Raqobatbardoshlikka ta’sir qiluvchi omillar[૟] 

Omillar Mazmuni Ta’siri 

Chuqur qayta ishlash Xomashyoni tayyor 
mahsulotgacha yetkazish Qo‘shilgan qiymat oshadi 

Texnologiya Zamonaviy uskunalar va 
avtomatlashtirish Sifat va samaradorlik oshadi 

Marketing Brend va reklama siyosati Bozor kengayadi 
Logistika Transport va eksport tizimi Yetkazib berish tezlashadi 
Innovatsiya Yangi mahsulot va dizayn Raqobatda ustunlik 
Davlat qo‘llab-
quvvatlashi Imtiyozlar va investitsiyalar Tarmoq rivojlanadi 

Jadval ma’lumotlari shuni ko‘rsatadiki, to‘qimachilik mahsulotlarining raqobatbardoshligini 
oshirishda alohida bir omilning o‘zi yetarli emas, balki ishlab chiqarish, texnologiya, logistika, 
marketing va innovatsiya kabi omillarning o‘zaro uyg‘unligi hal qiluvchi ahamiyat kasb etadi. 
Chunki ushbu omillar bir-biri bilan chambarchas bog‘liq bo‘lib, ulardan birining sust rivojlanishi 
umumiy tizim samaradorligini pasaytiradi. Masalan, yuqori sifatli mahsulot ishlab chiqarilgan 
taqdirda ham, agar logistika tizimi yetarli darajada rivojlanmagan bo‘lsa yoki marketing strategiyasi 
to‘g‘ri yo‘lga qo‘yilmagan bo‘lsa, mahsulot global bozorda o‘z o‘rnini topa olmaydi. Shu sababli, 
raqobatbardoshlikni oshirish kompleks yondashuvni talab etadi va barcha omillarni bir butun tizim 
sifatida rivojlantirish orqali yuqori natijalarga erishish mumkin.  

Zamonaviy global iqtisodiyot sharoitida to‘qimachilik sanoati mamlakat va mintaqalar 
iqtisodiy rivojlanishining muhim drayverlaridan biri hisoblanadi. Ayniqsa, xomashyo resurslariga 
boy hududlar uchun ushbu sohani chuqur qayta ishlash asosida rivojlantirish orqali yuqori 
qo‘shilgan qiymat yaratish imkoniyati mavjud. Biroq global bozorda raqobat keskinlashib 
borayotganligi sababli, oddiy xomashyo eksporti bilan cheklanib qolish iqtisodiy samaradorlikni 
pasaytiradi. Shu bois to‘qimachilik mahsulotlarining raqobatbardoshligini oshirishda ishlab 
chiqarish zanjirini takomillashtirish, texnologik modernizatsiya, mahsulot sifatini oshirish hamda 
marketing va eksport strategiyalarini rivojlantirish muhim ahamiyat kasb etadi. Ushbu jarayonlar 
o‘zaro uzviy bog‘liq bo‘lib, yagona tizim sifatida amalga oshirilgandagina yuqori natija beradi (1-
rasm). 

1-rasm. To‘qimachilik mahsulotlarining global bozorda raqobatbardoshligini oshirish 

modeli[૟] 
To‘qimachilik sanoatida global raqobatbardoshlikka erishish bosqichma-bosqich va tizimli 

yondashuvni talab etadi. Xomashyoni chuqur qayta ishlash orqali yuqori qo‘shilgan qiymat 
yaratiladi, texnologik modernizatsiya esa ishlab chiqarish samaradorligini oshiradi. Mahsulot 
sifatining xalqaro standartlarga mosligi va samarali brending siyosati global bozorda mustahkam 
o‘rin egallashga xizmat qiladi. Shuningdek, eksport geografiyasini kengaytirish orqali bozorlar 
diversifikatsiya qilinadi va risklar kamayadi. Umuman olganda, ushbu omillarning uyg‘unlashuvi 
mintaqa to‘qimachilik mahsulotlarining xalqaro bozorda barqaror raqobatbardoshligini ta’minlaydi. 

Hozirgi davrda to‘qimachilik sanoati global iqtisodiyotning muhim tarmoqlaridan biri 
bo‘lib, unda davlatlar o‘z ustunliklari asosida kuchli raqobat olib bormoqda. Turli mamlakatlar 
ishlab chiqarish hajmi, arzon ishchi kuchi, texnologiya darajasi va logistika imkoniyatlari orqali 
bozorda o‘z o‘rnini mustahkamlashga intilmoqda. Shu bois, yetakchi davlatlarning kuchli va zaif 
jihatlarini tahlil qilish mintaqa rivoji uchun muhim yo‘nalishlarni aniqlashga yordam beradi (2-
jadval). 

2-jadval 
To‘qimachilik sanoati mahsulotlarini raqobatbardoshligini oshirish xorij 

mamlakatlari tajribasi[૟] 

Davlat Kuchli tomonlari Zaif tomonlari Mintaqa uchun 
xulosa 

Xitoy Katta hajm, arzon 
ishlab chiqarish 

Ish haqi oshib 
bormoqda 

Texnologiya va 
hajmda yetakchi 

Bangladesh Juda arzon ishchi 
kuchi Past texnologiya Narx bo‘yicha kuchli 

raqobatchi 

Hindiston 
Xomashyo + ishlab 

chiqarish 
integratsiyasi 

Logistika 
muammolari 

Kompleks rivojlangan 
tizim 

Turkiya Yevropaga yaqin, 
sifat yuqori Narx nisbatan yuqori Sifat va tez yetkazib 

berishda kuchli 

Vyetnam Eksportga 
yo‘naltirilgan siyosat 

Xomashyo importga 
bog‘liq 

Strategik boshqaruv 
modeli kuchli 

Tahlil natijalariga ko‘ra, har bir davlatning muvaffaqiyati alohida bir omilga emas, balki bir 
nechta ustunliklarning uyg‘unligiga bog‘liq ekanligi ko‘rinadi. Xitoy texnologiya va hajmda 
yetakchi bo‘lsa, Bangladesh arzon ishchi kuchi orqali narx bo‘yicha raqobatbardosh hisoblanadi. 

Xomashyo 
(paxta)

Chuqur qayta 
ishlash

Texnologik 
modernizatsiya

Mahsulot 
sifati+standartlar

Brending va 
marketing

Eksport 
geografiyasini 
kengaytirish

Global 
raqobatbardoshlik

Hindiston integratsiyalashgan tizimi bilan ajralib tursa, Turkiya tezkor yetkazib berish va sifat bilan 
ustunlikka ega. Vetnam esa strategik boshqaruv va eksportga yo‘naltirilgan siyosati bilan 
rivojlanmoqda.  

O‘zbekiston to‘qimachilik sanoatining global bozorda raqobatbardoshligini oshirish 
jarayonida bir qator tizimli muammolar mavjud bo‘lib, ular asosan ishlab chiqarish, logistika, 
marketing va texnologik rivojlanish bilan bog‘liq. Ushbu jadvalda aynan shu muammolar, ularning 
asosiy sabablari hamda ularni bartaraf etish bo‘yicha taklif etilayotgan yechimlar umumlashtirilgan 
(3-jadval). 

 
 

3-jadval 
O‘zbekiston to‘qimachilik sanoati raqobatbardoshlikini oshirishda muammo va 

yechimlar[૟] 
Muammo Sababi Yechim 

Past qo‘shilgan qiymat Xomashyo eksporti ustun Tayyor mahsulot ishlab 
chiqarish 

Logistika xarajatlari yuqori Transport tizimi zaif Logistika infratuzilmasi 
Brend yetishmasligi Marketing sust Milliy brend yaratish 
Texnologiya eskirgan Investitsiya kam Modernizatsiya 

Raqobat kuchli Xitoy, Bangladesh Niche (maxsus) segmentga 
kirish 

Keltirilgan tahlil shuni ko‘rsatadiki, muammolarni bartaraf etish uchun kompleks yondashuv 
zarur bo‘lib, ayniqsa tayyor mahsulot ishlab chiqarishni kengaytirish, logistika tizimini 
rivojlantirish, milliy brendlarni yaratish va texnologik modernizatsiyani jadallashtirish muhim 
ahamiyatga ega. Ushbu chora-tadbirlar amalga oshirilsa, O‘zbekiston to‘qimachilik 
mahsulotlarining global bozordagi raqobatbardoshligi sezilarli darajada oshadi. 

Xulosa 
Mintaqa to‘qimachilik sanoatida raqobatbardoshlik asta-sekin oshib borayotgan bo‘lsada, 

hali ham asosiy muammo – past qo‘shilgan qiymatli mahsulotlar ulushining yuqoriligidir. Global 
bozorda barqaror o‘rin egallash uchun xomashyo eksportidan tayyor va brend mahsulotlar ishlab 
chiqarishga o‘tish muhim hisoblanadi. Shu bilan birga, xizmatlar, logistika va texnologiya bilan 
bog‘liq omillar ham raqobatbardoshlikka sezilarli ta’sir ko‘rsatadi. 

Tahlil va xulosalar asosida quyidaki takliflar ishlab chiqildi: 
- tayyor to‘qimachilik mahsulotlari ishlab chiqarish ulushini oshirish;  
- zamonaviy texnologiyalarni joriy etish va ishlab chiqarishni modernizatsiya qilish; 
- milliy brendlarni yaratish va marketing strategiyalarini kuchaytirish; 
- logistika infratuzilmasini rivojlantirish va eksport xarajatlarini kamaytirish;  
- yangi eksport bozorlarini o‘zlashtirish va diversifikatsiya qilish;  
- kadrlar malakasini oshirish va dizayn sohasini rivojlantirish; 

Mintaqa to‘qimachilik sanoatining global bozordagi raqobatbardoshligi asosan xomashyo 
eksportidan yuqori qo‘shilgan qiymatli, sifatli va brend mahsulotlar ishlab chiqarishga o‘tish 
darajasiga bog‘liq. Texnologik modernizatsiya, samarali marketing va rivojlangan logistika tizimi 
ushbu jarayonning asosiy omillari hisoblanadi. Shu omillar uyg‘unlashgandagina mintaqa xalqaro 
bozorda barqaror va kuchli raqobat ustunligiga ega bo‘lishi mumkin.  

дитературу и ссылку на источники, 
при помощи которых он выразил свое 
мнение. 

8. Сноски или ссылки должен быть 
взяты из Web of science, а также 
системы журналов Scopus. 

9. Цитирование приводится в тексте 
[1, 25] Польный список литературы 
должен быть указан после основного 
текста, а алфавитном порядке. 

     


